
1.0 INSTRUMEN PENTAKSIRAN 
 

Kod Mata Pelajaran:    1511/2  
Bentuk Ujian:     Ujian Subjektif  
Markah Penuh:    80 Markah  
Masa:      2 Jam 30 Minit 

 
 

1.1 REKA BENTUK INSTRUMEN PENTAKSIRAN 
 

Kertas 2 mengandungi 3 bahagian, iaitu Bahagian A, Bahagian B dan 
Bahagian C. 

 
   Bahagian A:  Mengandungi 4 soalan struktur. 
      Semua soalan wajib dijawab. 
      Setiap soalan memperuntukkan 5 markah. 
   Bahagian B:  Mengandungi 6 soalan struktur. 
      Semua soalan wajib dijawab. 
      Setiap soalan 5,6,7 dan 8 memperuntukkan 6 markah.
     Setiap soalan 9 dan 10 memperuntukkan 7 markah. 
   Bahagian C:  Mengandungi 3 soalan esei. 
      Soalan 11 (wajib) memperuntukkan 10 markah. 

Soalan 12 dan 13 (pilihan) memperuntukkan 12 markah. 

2.0  BAHAGIAN A  
 
  2.1 PRESTASI CALON BAHAGIAN A 
 
    2.1.1 Prestasi Keseluruhan 
 

Secara keseluruhannya, prestasi calon berada pada tahap yang 
sederhana. Kebanyakan calon kurang menguasai kemahiran mentafsir 
dan menganalisis data pemerhatian daripada eksperimen. Selain itu, 
ramai calon tidak dapat menjawab soalan definisi secara operasi 
dengan tepat. Kesannya, calon gagal mendapat markah penuh bagi 
setiap soalan dalam bahagian ini. 

 
2.1.2 PRESTASI MENGIKUT KUMPULAN CALON 

 
Kumpulan Prestasi Tinggi 
Prestasi calon dalam kumpulan ini berada pada tahap yang cemerlang. 
Calon berupaya mentafsir dan menganalisis data pemerhatian 
daripada eksperimen dengan tepat. Walau bagaimanapun, calon tidak 
dapat menjawab soalan definisi secara operasi dengan tepat.  

 
Kumpulan Prestasi Sederhana 
Prestasi calon dalam kumpulan ini berada pada tahap yang sederhana. 
Calon didapati tidak dapat menjawab soalan mentafsir dan 
menganalisis data eksperimen dengan tepat. 

 2.2 KUPASAN JAWAPAN BAHAGIAN A 
 
Soalan 1 
 

 
Soalan 1 (a) 
 

 
 
Calon dikehendaki mengira dan mencatat bilangan murid bagi kumpulan darah A 
dan AB. 
 
 
Contoh Jawapan Kumpulan Berprestasi Tinggi 
 

 
 
Calon dapat mengira dan mencatat  bilangan murid bagi kumpulan darah A dan AB 
dengan tepat. 

